
Suliassat I Qilaatersorneq   

Atuannginninni
Ateq: 

Saqqaa qimerluualaaruk.

Assiliartaa oqaluttuariuk.

Atuagaq qanoq qulequtaqarpa?

Atuakkiortoq allaguk. 

Naqiterneqarfia allaguk.

Tunuani allassimasoq qanoq naalisarsinnaaviuk?

Qilaatersorneq 

Naggueqatigiit inuit qilaatersortarput. 
Qilaatersortup qilaat katullu atorlugu qilaat katuartarpaa, 

katuaatigaluni tivasarpoq inngertarlunilu. Kalaallit Nunaanni qilaat 
ataaniit qilaatip sinaanut, katummik katuarneqartarpoq.

Qilaatersorneq pillugu paasissutissat assigiinngitsut atuakkami 
matumani atuarsinnaavatit.

Quppernermi sorlermi atuakkap imarisaa nalunaarsorneqarsimava? 

Atuagaq qassinik kapitaleqarpa? 
(Paasisaqarnerugit aamma Oqaatsit atorneqartut allattorsimaffiat kapitaliunngilaq)

Paasisaqarnerugit aamma Oqaatsit atorneqartut allattorsimaffiat quppernermi sorlermiippat?

Qilaatersorneq oqaatigineqaraangat oqaatsit eqqarsaatigisartakkatit allattukkit:

Atuarninni  
Qupp. 6-7-imi assitaliunneqarsimasumi  
suut takusinnaavigit?

NIPI ALLA

Qilaatersornermi nipi qissaritsikkusukkaanni, qilaat qarluatigut 
putoorneqartarpoq.

USA-mi nunap inoqqaavisa qilaataata Kalaallit qilaataasalu assigiinngissusaat nassuiaruk.

Ivernerup siuneraa oqaatsitit atorlugit nassuiaruk.

Sooruna qilaatersortoqaqqusaajunnaarsimagaluartoq?

Anna Kuitse Thatumip suna suliniutigisimavaa iluatsillugulu?

Atuareeruit
Qilaatersorneq pillugu sumi paasisaqarnerusinnaavit?

Inngerutinik nittartakkami ujartuigitsi. Suut nassaarisinnaavisigit?

Maanna illit inngerusiortussanngorputit.  
Siullermik eqqarsaatigiuk sumut inngerusiat attuumassuteqassanersoq, brainstormerit.

Inngerusiat allaguk.


